
Аймақтық қауіпсіздікті қамтамасыз ету саласындағы 
Қазақстан Республикасы мен АҚШ ынтымақтастығы

Орталық Азия аймағында аймақтық ынтымақтастықты ілгерілетуі, шекаралық қақтығыстардың ретте-
луі, лаңкестікке қарсы күрестің тиімділігі жəне Ауғанстандағы жағдайдың тұрақтандырылуы АҚШ-тың 
стратегиялық мүдделеріне сай келеді жəне АҚШ аймақтағы тұрақтылықты қамтамасыз етуде үлкен рөл 
атқарады. Қазіргі таңда АҚШ өз бастамалары арқылы Орталық Азия аймағындағы қауіпсіздікті қамтамасыз 
ету жəне аймақтық интеграция мəселелеріне аса зор көңіл бөлуде. АҚШ-тың «Жаңа жібек жолы» жобасында 
экономикалық даму мен қауіпсіздік проблемаларын кешенді түрде шешу үшін Орталық Азия аймағына Орталық 
жəне Оңтүстік Азияны байланыстыратын өзек ретінде Ауғанстанды қосу арқылы жаңа аймақтық қатынастар 
жүйесін дамыту көзделуде.

Мақалада АҚШ-тың Орталық Азиядағы саясатына жасалынған жəне оның аймақтық қауіпсіздікті қамтамасыз 
ету саласындағы Қазақстан мен АҚШ-тың екіжақты қатынастарына тигізетін ықпалы қарастырылған.

Түйін сөздер: қазақстандық-америкалық қарым-қатынастар, «Жаңа жібек жолы» жобасы, аймақтық қауіп-
сіздік, əскери ынтымақтастық.

A.B. Kuzembayeva
Сooperation between kazakhstan and the united states in ensuring regional security

The United States has important strategic interests in promoting regional cooperation, resolution of border conflicts, 
fighting against terrorism and resolving the Afghan crisis and plays an important role in stabilizing Central Asian region. 
Nowadays the United States attaches great importance to ensuring security and regional integration in Central Asia 
through the promoting of various initiatives. Thus, “New Silk Road” project which was proposed by the United States 
provides for building of an integrated economic space between Central Asia and South Asia where Afghanistan will be 
key binding unit.

The article examines the U.S. policy in Central Asia and its impact on the bilateral cooperation between Kazakhstan 
and the United States in the ensuring regional security.

Keywords: Kazakh-American relations, «New Silk Road» project, regional security, military cooperation.

А.Б. Кузембаева
Сотрудничество казахстана и сша в области обеспечения региональной безопасности  

В деле продвижения регионального сотрудничества, разрешения пограничных конфликтов, борьбы с тер-
роризмом и урегулирования ситуации в Афганистане  США имеют важные стратегические интересы  и играет 
важную роль в стабилизации ситуации в Центральноазиатском регионе. В данный период США уделяет боль-
шое внимание реализации общей безопасности  и региональной интеграции в Центральноазиатском регионе 
путём выдвижения различных инициатив. Так, проект «Новый шелковый путь», предложенный США, предус-
матривает создание интегрированного экономического пространства между Центральной и Южной Азией, где 
ключевой связкой должен выступить Афганистан.

В статье анализируется политика США в Центральной Азии и ее влияние на двустороннее сотрудничество 
Казахстана и США в сфере обеспечения региональной безопасности.

Ключевые слова: казахстанско-американские отношения, проект «Новый Шелковый путь», региональная 
безопасность, военное сотрудничество.

Кіріспе
Қазіргі кезде мемлекеттер арасындағы қа-

рым-қатынастардың тиімді тетіктерінің бірі 
болып табылатын ынтымақтастық халықаралық 
қатынастарда іргелі рөл ойнауын жалғастыруда. 
Əлемдегі өзара тəуелділіктің күшеюі, жаһандық 
проблемалардың пайда болуы мен шиеленісуі 
əлемдік сахнадағы ынтымақтастықты кеңейту-
дің жəне жеделдетудің объективті қажеттілігін 
арттырды. 

2001 жылғы 11 қыркүйек оқиғаларынан  кейін 
халықаралық лаңкестікке қарсы бастаған  АҚШ-
тың күресі Орталық Азия мемлекеттерінің, оның 
ішінде Қазақстанның стратегиялық рөлін арт-
тырды жəне қазақстандық-америкалық екі жақты 
қарым-қатынастарды жаңа деңгейге көтерді. 
Өзінің сыртқы саяси стратегиясын дəйекті əрі 
прагматикалық тұрғыдан жүзеге асырып жатқан 
Қазақстанның аймақтағы неғұрлым серпінді даму 
үстіндегі мемлекет ретіндегі мəртебені ие ленуі екі 
жақ диалогының нығаюына жəне ын тымақтастық 
тетіктерінің дамуына мүмкіндік берді. 

Қазақстанның АҚШ-пен ұзақ мерзімді 
қарым-қатынастарды дамыту қажеттігі оның 
сыртқы саясатының ең басты басымдықтарының 
біріне жатады. Өйткені АҚШ-тың əлемдік 
экономикадағы жəне саясаттағы  көшбасшы-
лығын, əскери күш-қуаты мен Орталық Азия 
аймағындағы геосаяси үдерістерге белсенді 
қатысуын ескерсек, біздің мемлекетіміз үшін 
Америка Құрама Штаттарымен ықпалдастықты 
дамыту стратегиялық жағынан маңызды болып 
табылады.

Қазақстан Республикасының қарқынды да-
муына, еліміздің əлемдегі бəсекеге барынша 
қабілетті 30 елдің қатарына кіру жөніндегі 
стратегиялық міндетін шешуі үшін АҚШ-пен 
ынтымақтастықты əрі қарай дамыту қажет [1]. 

Бұл тұрғыдан Қазақстанның мемлекеттік 
қайраткерлері АҚШ-пен тұрақты жақсы қарым-
қатынастар болмаса, Қазақстанның халықаралық 
қауымдастық істеріне толық құқықты қатысуын 
қамтамасыз ету мүмкін емес, себебі қазір гі 
заманғы əлемдік тəртіпті Американың анық тай-
тындығына назар аударады [2]. 

АҚШ-тың ресми тұлғалары Қазақстанның 
мемлекеттік құрылыс саласындағы  жетістік терін 
жоғары бағалай отырып, біздің республикамыз-
дың аймақта, халықаралық қауіпсіздікті қамта-
масыз етуде жəне экономикалық дамуда көш-
басшы екендігін атап өтеді [3].

АҚШ-тың Қазақстанмен одан əрі сенімді 

жəне берік əріптестікті дамытуға ниетті 
екендігін АҚШ-тың Президенті Б. Обаманың да 
біздің мемлекетіміз туралы айтқан: «Қазақстан 
Құрама Штаттардың досы болып табылады 
жəне мен Қазақстанмен қарым-қатынасты одан 
əрі жақсарта түсуге күш саламын», – деген сөзі 
куə бола алады [4].

Сонымен, қазіргі таңда Қазақстан – АҚШ  
қарым-қатынастары əлемдік саясаттың түйінді 
мəселелері бойынша ұстанған бағыттары ның, 
сондай-ақ ықпалдастықтың басым салаларын-
дағы ұзақ мерзімдік ұлттық мүдделерінің жақын-
дығымен ерекшеленеді. 
Орталық Азиядағы аймақтық қауіпсіздік 

проблемалары аясындағы Қазақстан-АҚШ 
ықпалдастығы

Аймақтық қауіпсіздікті қамтамасыз ету сала-
сындағы Қазақстан – АҚШ ынтымақтастығы 
Орталық Азиядағы тұрақтылықтың маңызды 
факторларының бірі болып табылады. Қазақ-
стандық сарапшылардың пікірінше, АҚШ-тың 
аймақ  елдерімен көп қырлы ынтымақтастығы 
Орталық Азияның дамуының жəне аймақтық 
қауіпсіздікті қамтамасыз етудің, оның ішінде қа-
зіргі заманғы қауіптер мен қыр көрсетулерге қар-
сы тұрудың басты факторы болып табылады [5]. 

Қазақстанның Америка Құрама Штаттарды 
лаңкестікке қарсы күресте қолдауы екі мемлекет 
арасындағы əскери саладағы ынтымақтастыққа 
жаңа серпіліс берді. Атап айтқанда, Қазақстан 
АҚШ-тың халықаралық лаңкестікке, діни экстре-
мизмге қарсы күрестегі, Ирак пен Ауғанстанды 
қайта жаңғыртудағы сенімді одақтасына айнал-
ды. Бұған 2001 жылдың қыркүйегінде Қазақ-
станның ТМД мемлекеттерінің арасында бірінші 
болып одақтастар авиациясына əуе кеңістігін 
пайдалануға келісімін беруі елеулі түрде ықпал 
етті. Сондай-ақ бұл саладағы екі мемлекеттің  
ынтымақтастығы  дамуының қарқындылығына  
келесі қабылданған меморандумдар дəлел 
бола алады: 2001 жəне 2002 жылдары АҚШ 
ұшақтарына техникалық көмек көрсету, Ал-
маты қаласының əуежайын қосымша əуежай 
ретінде пайдалану, есірткіге бақылау орнату 
жəне құқықтық тəртіпті қамтамасыз ету бойын-
ша өзара түсіністік меморандумдары.

Əскери-техникалық аспектіде Қазақстан 
мен АҚШ ықпалдастығы қарулы күштердің 
дамытылуы мен жаңартылуына бағытталған. 
Қазақстан мен АҚШ-тың əскери ынтымақтастық 
саласындағы басымдықтары 2003, 2008 жəне 
2012 жылдары қол қойылған Қазақстан мен 

АҚШ-тың Қарулы Күштері арасындағы Бес-
жыл дық ынтымақтастық жоспарларында айқын-
далған. Осының негізінде “Шетелдік əс кери 
қаржыландыру”, “Халықаралық əскери оқыту 
жəне əзірлеу” сияқты басқа да бағдарла малары 
жүзеге асырылды. 

«Шетелдік əскери қаржыландыру» (FMF) 
бағдарламасы аясында əртүрлі модифи кация-
дағы «Хаммер» автомобильдері мен олардың 
қосалқы бөлшектерін сатып алу, «Азия Хаммер» 
автомобильдеріне техникалық қызмет көрсету 
жөніндегі Орталықты ашу, Атырау қаласындағы 
«Батыс» Аймақтық командованиесі əскерлерінің 
қолбасшысы Басқармасының объектілерінде күр-
делі жөндеу жүргізу бойынша бірнеше жобалар, 
сондай-ақ Ақтау қаласында америкалық маман-
дардың қатысуымен ҚР Қорғаныс министр-
лігінің Əскери-теңіз институтының объектілерін 
жаңартуы жүзеге асырылды. 

«Халықаралық əскери білім беру жəне да-
йындық» (IMET) бағдарламасы АҚШ-та қазақ-
стандық əскери мамандарды дайындауға ба-
ғыт талған. Көрсетілген кезең аралығында 
бағ дар лама бойынша 9 млн-нан астам АҚШ 
долл. бөлініп, 30 мамандық бойынша 370-ке 
жуық əскери маман дайындалды. Вест-Пойнт 
əскери академиясы (Нью-Йорк), Аннаполис 
əскери-теңіз академиясы (Мэриленд), Колорадо 
Спрингз əскери əуе күштері академиясы жəне 
Нью-Лондондағы жағалау күзеті академиясы 
сияқты АҚШ-тың элиталық жоғары əскери-оқу 
орындары мен АҚШ-тың Қарулы Күштерінің 
түрлі командалық-штабтық колледждерінде 
ҚР-ның Қарулы Күштерінің əскери мамандары 
дайын далуда. 

Əскери байланыстар жоспары (Mil-to-Mil) 
аясындағы шаралар қазақстандық-америкалық 
əскери ынтымақтастық мақсаттарын жүзеге 
асыруға бағытталған. «Mil-to-Mil» Жоспарлары 
жыл сайын өтетін екіжақты кеңесулердің бары-
сында қабылданады. Бес жылдық жоспардың  
жүзеге асырылуынан бастап қорғаныс саласын-
дағы алдыңғы қатарлы  тəжірибені зерделеуге 
жəне қарулы күштерді дамытуға қатысты шара-
лардың өсу үдерісі байқалуда. 

2006 жылы АҚШ Үкіметі «Оқыту жəне 
жабдықтау» (ТЕР) бағдарламасын ашқан бола-
тын. ТЕР бағдарламасы аясында бөлінген қара-
жат тар Атырау қаласында Аэромобильді əскер-
лердің арнайы мақсаттағы тобын дамытуға 
бөлініп, FMF бағдарламасы сияқты жүзеге 
асырыла бастады. 

НАТО желісі бойынша да екі жақты ынты-
мақтастықтың өрбуі жəне бұл, негізінен, Қазақ-
стан Республикасының Қарулы Күштерінің со-
ғысқа қабілеттілігін арттыруға мүмкіндік бере-
тін НАТО штабтарында офицерлерді дайын дау 
бағдарламалары мен  бірлескен оқу-жатты ғула-
рының өткізілуі арқылы жүзеге асырылуда.

Қазақстан мен АҚШ ынтымақтастығының 
жаңа кезеңі Ауғанстандағы лаңкестікпен күрес 
жəне ондағы тұрақтандыру шараларын жүзеге 
асырумен айқындалатындығын атап өтуіміз 
қажет.

Америка Құрама Штаттары Қазақстанның 
экономикалық жəне инвестициялық мүмкін дік-
терін Ауғанстандағы жағдайдың тұрақтануы 
үшін пайдалануға мүдделі болуда. 2011 жылғы 
«Жаңа жібек жолы» жобасында экономикалық 
даму мен қауіпсіздік проблемаларын кешен-
ді түрде шешу үшін Орталық Азия аймағы на 
Орталық жəне Оңтүстік Азияны байланыс ты-
ратын өзек ретінде Ауғанстанды қосу арқылы 
жаңа аймақтық қатынастар жүйесін дамыту 
көзделуде. Жобаның негізгі мақсаты – аймақты 
тұрақты, болжаулы арнада дамуын қамтамасыз 
ету. АҚШ Мемлекеттік хатшысының көмекшісі 
Роберт Блэйктің айтуынша, Оңтүстік жəне 
Орталық Азиямен арадағы осы аймақтың елде-
ріне, əсіресе Ауғанстан мен Пəкістанға пайда 
əкелетіндей сауда жəне транзиттік байланыстың 
жетілдірілген əрі кең ауқымды желісіне айналуы 
тиіс. Болашақ аймақтық серіктестіктің нақты 
мысалдары ретінде Түрікменстан, Ауғанстан, 
Пəкістан мен Үндістанды жалғайтын газ құбы-
ры құрылысы жəне Қырғызстан мен Тəжікстан-
нан Ауғанстан аумағы арқылы Пəкістанға электр 
энергиясын тасымалдауға мүмкіндік беретін 
CASA-100 жобалары аталуда [6]. 

Америкалық сарапшылардың ойынша, 
Ауғанстан экономикасы мен оның көршілес 
мемлекеттерінің экономикасы оқшаулануда 
дами алмайды. Америкалық саясаттанушы 
Ф. Старр келесідей пікір білдіреді: «Ауғанстан 
– көптеген проблемаларды шешудің жолы. 
Ондағы соғыс бітпей, Орталық Азияның Үнді 
мұхиты мен іргелес жатқан көлік дəліздеріне 
шығуға мүмкіндігі болмайды» [7]. 

Сондықтан сауда аймақ дамуындағы негізгі 
бағыт болып табылады. Бұл көлік саласын дағы 
жағдайды жақсартуды, Оңтүстік Азия мем лекет-
теріне қарай мұнай мен газды тасымал дайтын 
Ауғанстан аумағы арқылы өтетін құбыр желісін 
салуды талап етеді. Осылай, сауда-экономикалық 

үдерістерге қатысатын Ауғанстан Оңтүстік жəне 
Орталық Азияны байланыстыратын өзек ретінде 
шыға отырып, сауда көлемінің өсуі барысында 
аймақ мемлекеттеріндегі экономи калық өсуді 
ынталандырады жəне Ауғанстандағы жағдайдың 
орнығуына ықпал етеді. 

Аймақтық, құрлықтық интеграцияның гене-
раторына айналған Қазақстан Ауған проблемасын 
дəйектілікпен шешуге, 2014 жылдан кейін де 
Ауғанстанда тұрақтылықтың сақталуына мүд-
делі. Сондықтан Қазақстан аймақтағы эконо ми-
ка лық байланыстарды дамыту арқылы Ауған-
стандағы тұрақтылықты қамтамасыз етуді көз-
деп отырған  АҚШ басшылығы ұсынған «Жаңа 
жібек жолы» стратегиясына қолдау көрсетуде 
жəне оны жүзеге асыру барысында аймақтық 
транзиттік саудаға жəрдемдесу, энергетика, 
көлік инфрақұрылымын дамыту сияқты басым 
бағыттарға аса зор мəн беруде. Атап айтқанда, 
қазіргі кезде Ауғанстан темiржол желiсiнiң 
дамы туындағы Қазақстанның қатысу мүмкiндiгі 
қарастырылуда [8]. Бұл Қазақстанның көршілес 
мемлекеттерге экономикалық жағынан едəуір 
ашық, саяси жағынан едəуір тұрақты болуға 
көмектесе отырып, Орталық Азияда негізгі рөл 
ойнауға барлық қажетті құраушылары бар болу-
ымен түсіндіріледі.

Осылайша, аймақтық қауіпсіздікті қамтама-
сыз ету саласындағы Қазақстан Республикасы 
мен АҚШ ынтымақтастығы екі мемлекеттің 
де мүд десіне сай келетіндігін жəне Вашингтон 
Қазақ стан рөлін аймақтық бейбітшілік пен қа-
уіп сіздіктің негізгі факторы ретінде қарастырып 
отырғандығын көрудеміз.

Дегенмен Қазақстан мен АҚШ арасындағы  
өзара сенім атмосферасының дамуына қарамас-
тан, екі ел арасында да түйіткілді мəселелер бар. 
Оның бастысы ретінде АҚШ-тың Батыс саяси 
мəдениетінің өлшемдеріне негізделген демо-
кратиялық құндылықтарды ендіру əрекеттерін 
атап өтуімізге болады. 

АҚШ  демократияның жəне нарықтық эко-
но ми каның элементтерін саяси өмірге жəне ха-
лық шаруашылық құрылымына енгізу қа жет-
т і гін аймақтағы орнықтылықтың басты фак-
тор ларының бірі ретінде қарастырады. Батыс 
сарапшылары АҚШ-тың Орталық Азия мем-
лекеттерінде демократияландыру жəне аза-
маттық қоғамды дамытуға ықпал ету қажетті-
гін жиі атап өтуде. Атап айтқанда, АҚШ 
аймақта жаңа рөл атқаруы керек.  Бұл рөл 
тек стратегиялық мүдделермен ғана шектеліп 

қалмауы тиіс. Басқаша айтқанда, əкімшілік адам 
құқықтарын қорғау проблемасы жөнінде қатаң 
бағдарды ұстануы тиіс [9].

Орталық Азия мемлекеттерінің «лаңкестік-
пен күресте алдыңғы өлке» ретінде анықталуы-
на байланысты демократияны дамытуды қолдау 
мəселесі жаңа мəнге ие болды. Қазақстандық 
зерттеушілердің пікірінше, демократияландыру 
жəне адам құқықтары АҚШ сыртқы саясаты-
ның принциптері ретінде формальды түрде 
жарияланған, алайда шындығында олар көбі-
несе саяси ықпалдың тəсілдері жəне қысым 
көрсетудің құралы ретінде пайдаланылады [10]. 

Демократияландыру жəне саяси ырықтандыру 
мəселелері бойынша тұрақты түрде жүргізілетін 
диалог Қазақстан жəне АҚШ арасындағы екі 
жақты қатынастардың басым элементі болып 
табылады. «Демократиялық серіктестік туралы 
Хартия» демократия, адам құқықтары мен 
негізгі бостандықтарды құрметтеу саласындағы 
Қазақстан мен АҚШ ынтымақтастығының 
жалпы қағидаттарын негіздеген болатын.  2001 
жəне 2006 жылғы Қазақстан мен АҚШ мемлекет 
басшыларының мəлімдемелерінде де демократия  
ұзақ мерзімдік тұрақтылықтың маңызды шарты 
ретінде қабылданған. 

Қазақстанның Орталық Азия аймағындағы 
бұрын-соңды болмаған демократияландыру 
бағдарламасын жүзеге асыруға кірісуі екі ел 
арасындағы өзара түсіністіктің дамуына ықпал 
етті. Қазақстанда азаматтық қоғамның инсти-
туттары біртіндеп жəне жүйелі түрде негізгі 
мəдени дəстүрлер жəне өркениеттік факторды 
есепке ала отырып дамытылуда. Бұл Қазақстан 
Президенті Н. Назарбаевтың «Демократия – бұл 
қоғамның деңгейлі емес, сатылы үдерісі» деген 
көзқарасымен ұштасады. 

АҚШ-тың бұрынғы Мемлекеттік хатшысы 
К. Райс Қазақстанға ресми сапары барысында 
əрбір мемлекеттің сырттың араласуынсыз де-
мократияны құрудың өзіндік жолын іздестіре 
алатындығы туралы мəлімдемесі АҚШ-тың біз-
дің мемлекетіміздің саяси дамудың ерекше жолын 
таңдау құқығын мойындауын білдірген болатын.  

Қазіргі таңда АҚШ тарапы Қазақстанда 
қоғамдық институттар мен азаматтық қоғамдар 
арасындағы өзара əрекеттесуді арттыруға, 
азаматтардың  мүдделерін қорғауға бағытталған 
бағдарламалардың жүзеге асырылуына қолдау 
көрсетуде. Алайда екі жақты қарым-қатынас-
тар дың күрделенуіне АҚШ-тың Батыс саяси 
мəдениетінің өлшемдеріне негізделген демо-

Аймақтық қауіпсіздікті қамтамасыз ету саласындағы Қазақстан Республикасы мен АҚШ ынтымақтастығы

кра тиялық құндылықтарды белсенді ендіру 
əрекеттері ықпал етуде.
Қорытынды
Қорыта айтқанда,  қазіргі таңда Қазақстан 

жəне АҚШ стратегиялық серіктестігі тұрақты 
дамуда деп айта аламыз. Қазақстан Республи-
касы АҚШ-тың Орталық Азиядағы басты 
серіктесі болуы, бір жағынан, Қазақстан үшін 
АҚШ-пен ынтымақтастықты жан-жақты 
дамытуға ықпал етуде, ал екінші жағынан, АҚШ 
Орталық Азияның ең тұрақты жəне болжамды  
арнада даму үстіндегі жəне экономикасы жедел 
қарқынмен дамып, прагматикалық тұрғыдан 
негізделген көпвекторлы сыртқы саясатын 
жүргізіп жатқан, демократиялық үдерістері 

серпінділігімен сипатталатын Қазақстанмен 
қарым-қатынасты дамыту қажеттігін  түсінуде. 

Қазақстан мен АҚШ ынтымақтастығының 
жаңа кезеңі Ауғанстандағы лаңкестікпен күрес 
жəне ондағы тұрақтандыру шараларын жүзеге 
асырумен айқындалады жəне бұл серіктестердің 
екі жақты деңгейдегі ғана емес, аймақтық 
деңгейдегі де қауіпсіздік проблемаларын шешу 
мүмкіндіктерін көрсетеді.

Демократияландыру мəселелері екі жақты 
қарым-қатынастардағы  басты мəселесі болып 
қалғандығын көрудеміз.  Екі жақты қарым-
қатынастардың күрделенуіне АҚШ-тың Батыс 
саяси мəдениетінің өлшемдеріне негізделген 
демократиялық құндылықтарды белсенді ендіру 
əрекеттері ықпал етуде.

